
1081 

                                           ResearchBib IF - 11.01, ISSN: 3030-3753, Valume 2 Issue 1                                                                               

 
 

SUD TIBBIYOTI AMALIYOTIDA MUNOZARALI OTALIK VA ONALIK 

MASALALARINI HAL QILISHDA DERMATOGLIFIK USUL 

Kuryazov A.K. 

Yusupov M.A. 

Yusupova D.M. 

Ilxomova M.M. 

Toshkent Tibbiyot Akademiyasi Urganch filiali. 

https://doi.org/10.5281/zenodo.14759592 

Dolzarbligi va zarurati. Qo‘l barmoqlarining dermatoglifik ko‘rsatkichlari asosida yaqin 

qarindoshlikni aniqlashni sud-tibbiy mezonlarini o‘rganish sud-tibbiyot amaliyotida qarindoshlik 

aloqalarini aniqlashning to‘gri va oson usullarini takomillashtirish zarurati bilan bog‘liq. Jahon 

amaliyotida genetik tahlillarga asoslangan usullar katta moliyaviy va vaqt xarajatlarini talab qiladi, 

shuning uchun genetik testlar imkonsiz yoki maqsadga muvofiq bo‘lmagan hollarda yordamchi 

yoki mustaqil usul sifatida ishlatilishi mumkin bo‘lgan dermatoglifika kabi qo‘shimcha 

yondashuvlarni ishlab chiqish dolzarb masala hisoblanadi (Smith J., 2020). 

AQSH va Yevropada dermatoglifika bir necha o‘n yillar davomida o‘rganilib kelmoqda va 

qo‘l barmoqlaridagi naqshlar va genetik markerlar o‘rtasidagi korrelyasion bog‘liqlikni 

tasdiqlovchi katta hajmdagi ma’lumotlar to‘plangan, bu o‘z navbatida oilaviy munosabatlarni 

o‘rnatish uchun ishlatilishi mumkin (Johnson M., 2019). Ushbu usul sud tibbiyotida shaxs 

identifikatsiyasi va irsiy kasalliklarni aniqlash uchun qo‘llaniladi, bu esa uni sud ekspertizasi 

sohasida istiqbolli qiladi (Allemann Y. et al., 2018). 

Sud-tibbiyot amaliyoti faol rivojlanayotgan O‘zbekistonda dermatoglifik ko‘rsatkichlar, 

ayniqsa, irsiy kasalliklar yoki ommaviy ofatlarda yoki sud-tergov jarayonlarida shaxsning 

identifikatsiyasi bilan bog‘liq holatlarda oilaviy munosabatlarni o‘rnatish masalalarini hal etishda 

muhim vositaga aylanishi mumkin (Abduraimov I.R., 2020). O‘zbekistonda dermatoglifikaga 

asoslangan sud-tibbiyot mezonlarini ishlab chiqish qarindoshlik munosabatlarini o‘rnatish 

jarayonlarini sezilarli darajada soddalashtirishi mumkin, bu esa tadqiqot mavzusiga ham ilmiy, 

ham amaliy jihatdan yuqori dolzarblik beradi. 

Tadqiqotning obyekti: o‘zbek populyasiyasi orasida 2021-2023-yillar davomida 

konstitutsiyaviy irqi, jinsi va yoshi hamda antropometrik ma’lumotlardan tashqari, 5 yoshdan 70 

yoshgacha bo‘lgan 450 nafar ko‘ngilli erkak va ayoldan barmoqlarning distal falangalari dermatoglifik 

ko‘rsatkichlarining tahliliy natijalari olindi. 

Tadqiqot predmeti: 450 ta tirik odamning barmoq izlarini dermatoglifik tahlil qilish va 

tekshiriluvchilarning antropometrik o‘lchamlarini tahlil qilish natijalari olindi. 

Tadqiqot usullari. Barmoq izlari namunalarini olish uchun siyohsiz daktiloskopik 

skanerlash usullari, olingan izlarni o‘rganish uchun – dermatoglifik usul, bo‘y va vaznni o‘lchash 

uchun – antropometrik usullar, olingan ma’lumotlarni tahlil qilish uchun – statistik usullar 

qo‘llanildi. 

12-sоnli dermаtоgrаfik kаrtа. 

Fаmiliyа : Yusupоv Ismi: Muzаffаr, Оtаsining ismi: Аdаmbоyevich. 

Tug‘ilgаn yili 14.03.1985 y. Tug‘ilgаn jоyi Xоrаzm vilоyаti 

Yаshаsh jоyi Xоrаzm vilоyаti, Urgаnch shаhаr, Nаvrо’z shаhаrchаsi Urgаnch 350 yillik 

kо’chаsi 55 uy. 

Millаti О‘zbek Bо‘yi 175 sm Qоmаt turi: nоrmоstenik 

Irsiy kаsаlliklаr: inkоr kilаdi. 

Оtа -оnаsi оtаsi-Yusupоv Аdаmbоy., оnаsi- Turаyevа Kumri 

Tо‘ldirilgаn sаnа 05.02. 2023 y. 

Tadqiqotlar o‘zbek millatiga oid Xorazm viloyati Urganch shahar va Urganch tumanida 

ko‘ngilli aholisi o‘rtasida olib borildi. Mazkur ilmiy tadqiqot 450 nafar ko‘ngilli insonlarning 

dermatoglifik alomatlari o‘rtasidagi bog‘liqlik tekshirildi. Hisob-kitoblarda 106 ta ko‘ngilli oila 

a’zolarining qo‘llari barmoqlari distal falangalarining izlaridan foydalanildi.  

Qarindoshlardan tashqari sohta tripletlar guruhiga qo‘shimcha yana 50 ta odam kiritildi. 

Ikkala tanlab olishlarda ham o‘g‘il bolalar va qiz bolalarning soni teng bo‘ldi. Oila guruhlarida 

ota-onalar (1-rasm) va bolalar jinsi va yoshi bo‘yicha taqsimlandi (2-rasmga qarang).  

Barmoq izlarini olishda maxsus barmoq yostiqchalarini tasvirini olishga mo‘ljallangan 

biometrik skanerdan foydalanildi. Barmoq andozalarini tahlil qilishda “FM”DGU 2021 0284-

sonli dasturdan foydalanildi. 

1-rasm. Oila guruhida ota va onalarning yosh va jinsi bo‘yicha taqsimlanishi 

 

2-rasm. Oila guruhida bolalarning jinsi va yoshi bo‘yicha taqsimlanishi 

Tadqiqot uchun o‘ng va chap qo‘llarning barcha barmoqlari izlarini mukammal olish 

imkoniga ega bo‘lgan shaxslar tanlab olindi. Dermatoglifik belgilarni ko‘rinishlarini 

o‘zgartirishga qodir, ko‘z bilan aniqlanadigan genetik kasalliklari mavjud bo‘lgan hamda distal 

falangalar naqsh genezida displaziyalari bo‘lgan shaxslar tekshiruvdan chetlatildi. 

Oila a’zolari o‘rtasidagi qarindoshlik pasport va tug‘ilganlik guvohnomalari ma’lumotlari 

bo‘yicha aniqlandi, bir qator holatlarda qon serologik usul bilan tekshirilib aniqlandi. 

Xulosalar: 

1.Ilk bor o‘zbek populyasiyasiga mansub oila guruhlarida va soxta tripletlarda qo‘l 

barmoqlarning distal falangalaridagi dermatoglifik belgilarni tavsiflovchi naqsh turi, uning 

balandligi, papillyar chiziqlar sanog‘ini va genetik aloqadorligi qiyosiy taxlili asosida isbotlandi. 

2.Qo‘l barmoqlari distal falangalaridagi naqsh markazidagi chiziqlar oqimining yo‘nalishi 

asosida etnik guruxlarda irsiyat bilan bog‘liq tarzdagi qarindoshlikni belgilovchi marker ishlab 

chiqildi; 

3.Ota-onalar va ehtimoliy farzand o‘rtasidagi qarindoshlik munosabatlarini tasdiqlash yoki 

rad etish uchun naqsh turi, balandligi, deltalar soni va naqsh markazidagi chiziqlar oqimining 

shaklini o‘z ichiga olgan qo‘l barmoqlari distal falangalari dermatoglifik belgilar bo‘yicha 

identifikasyalash tartibi ishlab chiqildi; 

